
Resolución reitoral do 25 de xuño de 2024, pola que se aproba a convocatoria 

para a presentación de solicitudes de admisión para a continuación de estudos 

en titulacións da USC 

 

O Acordo do Consello de Goberno do 27 de maio de 2010,  polo que se establecen os criterios 

de admisión nos estudos de grao por cambio de universidade ou estudos universitarios ten 

sido obxecto de recente modificación a través do Acordo do Consello de Goberno do 10 de 

xuño de 2024. Precisamente, a entrada en vigor desta reforma determina a necesidade de 

disciplinar unha convocatoria ad hoc para a presentación de solicitudes de admisión para a 

continuación de estudos en titulacións da Universidade de Santiago de Compostela para o 

vindeiro curso 2024/2025. 

En virtude do anterior, e en uso das atribucións conferidas nos Estatutos da Universidade, 

esta Reitoría resolve publicar a convocatoria a presente convocatoria de acordo coas 

seguintes BASES: 

 

Primeira. Obxecto 

A presente convocatoria publícase ao amparo do Acordo do Consello de Goberno de 27-05-

2010, modificado polo Acordo do Consello de Goberno do 10 de xuño de 2024, co obxecto 

de abrir o prazo para a presentación de solicitudes de traslados de estudantes alleos ou que 

xa estiveran matriculados na propia universidade para a continuación de estudos en 

titulacións da USC, con cota e sen cota de prazas, para o vindeiro curso 2024/2025. 

 

Segunda. Persoas destinatarias 

1. De acordo co disposto no Acordo do Consello de Goberno do 27 de maio de 2010, 

modificado polo Acordo do Consello de Goberno do 10 de xuño de 2024, poderán presentar 

unha solicitude de traslado para a continuación de estudos a unha titulación da USC aqueles 

estudantes procedentes doutra universidade ou doutras titulacións da propia universidade 

aos que se lles recoñeza un mínimo de 30 ECTS na titulación na que solicite continuar 

estudos na Universidade de Santiago de Compostela. 

2. Se a persoa solicitante tivera cursado estudos na Universidade de Santiago de Compostela 

e trasladara o seu expediente a outra universidade, poderá reingresar directamente nos 

mesmos estudos nos termos recollidos en dito Acordo. 

3. No caso de solicitantes que teñan cursado estudos en plans non estruturados en ECTS, 

deberán acreditar ter superados 60 créditos propios da titulación ou o primeiro curso completo 

da titulación, segundo o disposto na Disposición transitoria segunda do Acordo do Consello 

de Goberno do 10 de xuño de 2024. 

Terceira. Solicitude, prazos e documentación 

1. Admitirase a presentación dunha única solicitude por persoa interesada.  

2. Dita solicitude deberá realizarse a través da Secretaría virtual do Alumnado (no caso de 

estudantes que non teñan cursado estudos na USC ou que procedan doutra titulación da USC 

– accesible no enderezo: https://matricula.usc.es/LoginX/Login.asp) ou a través do formulario 

recollido na Sede Electrónica da USC (no caso dos estudantes que se atopen na situación 

recollida na Base Segunda. 2 – accesible no enderezo: 

https://sede.usc.es/formularios/solicitudes/ACA-T57.htm),  entre o día seguinte á publicación 

desta resolución e o 24 de xullo de 2024 (hora límite: 23.59 horas peninsulares). De 

presentarse a solicitude fóra deste prazo, será inadmitida. 

3. Xunto coa solicitude, deberase presentar a seguinte documentación en formato dixital, co 

nome de arquivo no formato que se indica e sempre dentro do prazo de 48 horas desde a 

presentación da solicitude: 

a. Copia do documento de identidade (DNI, NIE). [Nome do arquivo: 

DNI_Nome_Apelido_Apelido. Por exemplo, DNI_Maria_Martin_Martinez]. 

b. Certificación académica completa da titulación de orixe en formato dixital e con CSV. 

De non dispoñer dela dentro do prazo máximo, admitirase provisionalmente un 

expediente informativo. No caso de que na certificación non se recollan todas as 

materias superadas e a súa cualificación na data de finalización de presentación de 

solicitudes, poderase achegar provisionalmente un certificado expedido polo 

secretaria/o do centro ou do departamento no que se acredite a cualificación da 

materia ou materias superadas. [Nome do arquivo: CA_Nome_Apelido_Apelido. Por 

exemplo, CA_Maria_Martin_Martinez]. 

c. Plan de estudos da titulación de orixe en formato PDF. [Nome do arquivo: Plan_Nome 

da titulación_Universidade. Por exemplo: Plan_Grao en Dereito_UPF] 

d. Programas das materias cursadas en formato PDF, con indicación da páxina web de 

descarga, no seu caso. Todos os programas deberán unirse nun único arquivo e ir 

precedidos dun índice onde se especifique a páxina ou páxinas nas que se localicen 

os programas no PDF. [Nome do arquivo: Programas] 

e. Documentación que acredite o tipo de acceso á Universidade (tarxeta PAAU, ABAU, 

FP, etc). [Nome do arquivo: PAAU; ABAU; etc] 

f. Copia do certificado que acredite a condición de persoa con discapacidade ou 

DAN/DAR [Nome do arquivo: Certificado_DISC/DAN/DAR]. 

g. Outra documentación relevante para a solicitude, de ser o caso [Nome do arquivo: 

Doc_adicional]. 

4. A persoa solicitante é responsable da veracidade dos datos declarados. En caso de 

inexactitude, falsidade ou omisión nos datos ou documentos que acompañan a esta 

solicitude, procederá a súa exclusión do proceso de adxudicación de prazas ou, de ser o 

caso, á anulación da matrícula. 

Cuarta. Criterios de ordenación aplicables aos supostos de continuación de estudos en 

titulacións con cota 

No caso de que se solicite a admisión para a continuación de estudos en titulacións con cota, 

as solicitudes ordenaranse de conformidade co disposto no criterio TERCEIRO do Acordo de 

Consello de Goberno de 27 de maio de 2010 modificado polo Acordo do Consello de Goberno 

do 10 de xuño de 2024.  

Quinta. Tramitación e resolución 

1. As Unidades de Xestión Académica comprobarán a documentación presentada por cada 

solicitante. De ser preciso a emenda da solicitude, outorgarase un prazo de 5 días hábiles. 

No caso de non atender a esta, procederase ao arquivo da solicitude. 

2. Os centros responsables das titulacións de destino na Universidade de Santiago de 

Compostela serán os encargados de verificar o cumprimento dos requisitos de natureza 

académica, unha vez as solicitudes estean completas. Tal verificación deberá estar 

completada antes do 11 de setembro de 2024. 

3. O Servizo de Xestión Académica, finalizada a fase anterior, resolverá e dará publicidade 

ás listaxes de admitidos, establecendo, no seu caso, unha lista de agarda no caso de 

titulacións con cota para o traslado. Dita listaxe publicarase entre o 16 e o 20 de setembro de 

2024. 

4. A persoa interesada deberá formalizar a súa matrícula no prazo sinalado na resolución de 

admisión. De non facelo, decaerá no seu dereito, e de existir listaxe de agarda, serán 

chamadas as seguintes persoas incluídas en dita listaxe. 

 

Sexta. Publicación das notas de corte e do número de prazas 

Por instrución de Xerencia publicaranse as notas de corte nos estudos de grao do curso 

inmediatamente anterior, aos efectos de ordenación das solicitudes de acordo co disposto no 

Acordo do Consello de Goberno do 27 de maio de 2010, modificado polo Acordo do Consello 

de Goberno do 10 de xuño de 2024, así como o número de prazas dispoñibles para traslados 

en cada titulación para o vindeiro curso 2024/2025. 

 

 

Contra a presente resolución, que esgota a vía administrativa, poderá interpoñer recurso 

contencioso administrativo perante o xulgado do contencioso-administrativo de Santiago de 

Compostela/Lugo no prazo de dous meses, de conformidade cos artigos 46 e 8.2 a) da Lei 

da xurisdición contencioso administrativa, aprobada por Lei 29/1998, do 13 de xullo. 

Non obstante, as persoas interesadas poderán interpoñer recurso potestativo de reposición 

no prazo dun mes perante o órgano que o ditou. Neste caso non se poderá interpoñer o 

recurso contencioso administrativo anteriormente indicado en tanto non recaía resolución 

expresa ou presunta do recurso administrativo de reposición, ó abeiro dos artigos 123 e 124 

da Lei 39/2015, de 1 de outubro de procedemento administrativo común das Administracións 

públicas. 

 

En Santiago de Compostela 

 

O Reitor 

Antonio López Díaz 

